HEIMBACH-BÄHNCHE


(M.: Irish Trad. /T. : H.Geuenich/A.Clemens/ W.Meyer )





Et Fröhjohr noht, Du spürs et joht, dä Wengkter ess vürbei.


Et ess Samstachfröh, Du häss ens Zigg, Du setz vürm Fröhstöcksei.


Wat mähste jetz et jeit nit mieh,et jitt nur eine Schluß


Du packs Dir Deng Famelisch en,


denn Du moss doheim eruss.





REFRAIN:


Wenn am Wochenengk et Sönnche schengk,


dann hählt ons nix doheim.


(„Heimbach-Bähnche“)


dann fahre mir mem Heimbach-Bähnche 


en de Eefel renn.





Mem Rucksack flöck nohm Bahnhoff hen, doh steit hä ald parat,


Dä Regio-Sprinter un met däm do jeit et jetz op Fahrt.


Ahn de Rur entlang, et duurt nit lang, ahn Nedderau vürbei.


Bei Strepp am See doh jitt et dann


et Fröhstöck Nommer Zwei.





Öm de Meddagszigg ess et suwigg, en Heimbach doh es Schluß.


Met Frau un Pänz noh Schwammenaul, Du hols et Letzte ´russ.


Die Biker-Freaks vom Niederrhein, die senn ald lang schon he


Do helff Dir nur eh Töurche rongk mem Böötche överm See.





Noch ne Kaffee flöck, Du moss zeröck, die Kenger han jenooch.


Do häste nit et itztemohl dä Automat verfluch:


„Jilt die Streifekaat nur am Wochedaach ?“- Du häss kei Kleijeld mieh !


"Komm, pfeif jet drop ! Et komme jetz kein Kontrolleure mieh."





En Krözzau doh steit dä Kontrolleur janz plötzlich en dä Düür,


jetz schnell eruss- bruchs op dä Schreck noch e Bierche he beim Röhr.


Uss einem Kruch do wedde aach, dat ess Dir jetz ejal,


De Haupsaach ess et bliev dat Bähnche he bei oss em Tal.





